№ 220 БАСПАСӨЗ-РЕЛИЗІ
«Мастербанк» акционерлік қоғамына «Мастер-Кредит» кредиттік серіктестігі» жауапкершілігі шектеулі серіктестігіне қайта құрылу нысанында ерікті қайта ұйымдастырылуға рұқсат беру туралы»
«Қазақстан Республикасындағы банктер және банк қызметі туралы» Қазақстан Республикасы Заңының 60-бабына және Қазақстан Республикасы Қаржы нарығын және қаржы ұйымдарын реттеу мен қадағалау агенттігі (бұдан әрі - Агенттік) 2006 жылғы 25 желтоқсандағы № 295 қаулысымен бекітілген Екiншi деңгейдегi банктердi ерiктi қайта ұйымдастыруға немесе таратуға рұқсат беру, сондай-ақ оларды тiкелей төлем жасау арқылы не депозиттерге мiндеттi кепiлдiк беру жүйесiнiң қатысушысы болып табылатын басқа банкке аударым жасау жолымен жеке тұлғалардың депозиттерiн қайтарып беру ережесiне сәйкес, «Мастербанк» акционерлік қоғамы (бұдан әрі - «Мастербанк» АҚ) Агенттік атына «Мастер-Кредит» кредиттік серіктестігі» жауапкершілігі шектеулі серіктестігіне (бұдан әрі – «Мастер-Кредит» КС» ЖШС) қайта құрылу нысанында ерікті қайта ұйымдастырылуға рұқсат беру туралы 2010 жылғы 28 маусымдағы № 612 өтінішін ұсынды. 
 Осыған байланысты, Агенттік Басқармасының 2010 жылғы 09 тамыздағы № 114 қаулысымен (бұдан әрі - Қаулы) Банкке «Мастер-Кредит» КС» ЖШС-ке қайта құрылу нысанында ерікті қайта ұйымдастырылуға рұқсат берілді (бұдан әрі - рұқсат).
 Жоғарыда айтылғандарға байланысты, Банк заңнамада көзделген қайта ұйымдастыру бойынша іс-шаралардың уақтылы орындалуын қамтамасыз етеді, оның ішінде:
1) рұқсатты алған күннен бастап екі апта ішінде «Мастер-Кредит» КС» ЖШС-ке қайта құрылу нысанында Банктің ерікті қайта ұйымдастырылғаны туралы өзінің барлық депозиторлардың, клиенттерін, корреспонденттерін және заемшыларын тікелей хабарлау немесе тиісті хабарландыруды екіден кем емес республикалық газетте жария ету жолымен ақпараттандырады;

2) депозиттерге мiндеттi кепiлдiк беру жүйесiнiң қатысушысы болып табылатын басқа банкке аударым жасау жолымен жеке тұлғалардың депозиттерiн болғалы отырған қайтарып беру жөнiндегi хабарландыруды банк клиенттерiнiң назарын аударатын көрнектi орынға орналастырады.

Жеке тұлғалардың депозиттерiн қайтарым жасау және депозиттерге мiндеттi кепiлдiк беру жүйесiнiң қатысушысы болып табылатын басқа банкке депозиттердi аударым жасау жөнiндегi депозиторлардың өтiнiшiн Банктiң таңдауы бойынша қабылдау рәсiмi хабарландыру жарияланған күннен бастап жиырма күнтiзбелiк күн iшiнде жүзеге асырылады.
Депозитордың өз салымын қайтарым жасауды қалаған кезде, ол Банкке депозиттерін қайтарым жасау туралы өтінішті ұсынуға тиіс. Жеке тұлғалардың депозиттерiн қайтарым жасау депозиттердi қайтарым жасау туралы өтiнiш берiлген күннен бастап үш күнтiзбелiк күннен аспайтын мерзiм iшiнде жүзеге асырылады. 
Хабарландыру жарияланған күннен бастап жиырма күнтiзбелiк күн iшiнде депозиторлардың жазбаша қарсылығының болмауы депозиттерiн аударым жасауға олардың келiсiмi деп қаралады. 
3) Банк депозиттерге мiндеттi кепiлдiк беру жүйесiнiң қатысушысы болып табылатын банктiң арасында жасалатын жеке тұлғалардың депозиттерiн аударым жасау туралы шарттың және екi данада жасалған жеке тұлғалардың депозиттерiн қабылдау-өткiзу актiнiң негiзiнде жеке тұлғалардың депозиттерiн, сондай-ақ тиiстi құжаттарды (шарттарды және басқа құжаттарды) аударым жасауды банкті таңдау туралы Банк Агенттікпен келіскен күннен бастап жетi жұмыс күнi iшiнде жүзеге асырылады.

4) заңды тұлғаларға немесе жеке кәсіпкерлердің банк шоттары жабылғаннан кейін он күн ішінде Банк ол туралы салық қызметінің тиісті органдарына хабарлайды.
5) Банк рұқсатты алғаннан кейін Банктің ерікті ұйымдастырылуына байланысты оның акцияларының шығарылымы жойылатыны туралы өтінішті Агенттікке береді;

6) Банк рұқсатты алған күннен бастап екі апта ішінде теңге және шетел валютасында банк және өзге операцияларды жүзеге асыруға берілген лицензияның тұпнұсқасын Агенттікке қайтарады;

7) Қаулы қолданысқа енгізілген күннен бастап бір ай ішінде «Мастер-Кредит» КС» ЖШС-ке қайта құру нысанында ерікті қайта ұйымдастыру рәсімін аяқтау тиіс.

